
Frankismoaren garaian, pareta 
bat zegoen Madrillen, eta denek zi-
keten. Orain pareta bat dago Ma
drillen, eta batzuk ez bide dute si-
nesten. Ez baitago gor gorragorik, 
entzun nahi ez duena baino. 

Frankismoaren aurreko garaia, 
halere, urrun xamar izan arren, ez 
da Eneko Ari tzaren garaia!. . . 
Gerra-aurreko gizon publiko mor-
doska bat dugu gaur ere, hortxe 
ekintzan ari: Irujo, Leizaola, Mon-
tzon, Jauregi. 

Hitz batez: 1931-1936 bosturtean 
gertatu zena, hortxe dago, lekukoz 
eta urtez eskumenean; eta hura 
hazterik ez daukagu. Hots, bost 
urte famatu hartan, Madrillek ez 
zuen ezer eman. Eta Franco hillez 
gerozko hiru urte luze honetan ere, 
ezer ez zaio Euskal Herrian eman. 
Egurra bai: ugari. Baina besterik 
ezer gutxi. 

Lehengo pareta hor dago, beraz, 
tinko; nahiz oraingoa kisuz eta 
margoz apaindurik agertu: Ontzat 
eman ez dugun Konstituzioa, lege 
bihurtu zaigu; eta proposatu geni-
tuen aldaketa guztiak bota dira 
bazterrera. 

Hortaz, zer egin? 
Oso filosofo famatu batek esan 

zuenez, "edozein gizartetan, nagusi 
diren ideiak, klase nagusiaren 
ideiak" baizik ez dira. Eta, hildo 
beretik, inpeerialismoari buruzko 
arazoetan horrelako zerbait esan 
nahi izanez gero, hauxe liteke 
agian: "edozein herritan, bere gain 
dagoen Estatu nagusiaren ideiak 
direla nagusi". 

Hau, jakina, soziologi-mailako 
fenomenoa denez, populuen mai-
lan betetzen da ongienik; nahiz 
puntuzko honengan edo harengan 
esandakoa ez bete. Engels ez bai-
tzen burgesiaren aldeko gertatu, 
ezta Txiki Paredes ere abertzaleta-
sunari buruz hotz edo neutro. 

Jarrera, pentsamolde eta joka-
bide iraultzaileak, beraz, iraultzaile 
eta berri direlako, eta diren neu-
rrian hain zuzen, ez dira "herri-

bideak eta biderik ezak 
koiak" izaten: botozko aritmetika-
ren arabera, alegia. Herria egiaz 
jabetu ala, ordea, desalienatu ala 
bestela esatekotan, herrikoitu eta 
hedatu egiten dira egia eta ikus-
molde berrii horiek herrian ba
rrena. 

Baina lehenengo aldian, eta has-
tapenetan batez ere, egia ez da 
"herrikoia" izaten; eta ideia iraul-
tzaileak, aginte nagusiaren ideiak 
ez direlako hain zuzen, ez dira ha-
seran, eta ezin izan litezke, gehie-
nen ideiak, gutxienen ideiak baizik. 
Profeta ez da inoiz botoz mukurru 
heldu. 

Naziotasunaren arazoak, askotan 
esan denez, erlijioak, ideiologiak 
edo klaseak zeharkatzen ditu; 
hauek ere, berebat, nazioa zatitzen 
duten bezalatsu. Abertzaletasuna-
ren pizkundea, horregatik, gaitzi 
eta arrotz gertatzen da hastapenean 
populuen mailan; naziotasunari 
dagokionez ere, inperialismoaren 
zanpaketa oso sakona delako. 

Hau guztia dela-ta, boto bidez 
iraultzak edo aldakuntza sakonak 
nahi izatea, behin eta berriz gerta-
tzen da ameskeria: Boto bidez 
neurtu egin baitaiteke egoera, ter-
mometroaz sukarna neur daitekeen 
bezalaxe. Baina osasuna termome
tro hutsez ekar ezin daitekeen be-
zala, boto hutsez ere ezin daiteke 
aldakuntza sakonik batere ekas; 
Eta Aberriaren askatasuna ere ez. 

Aldakuntza sakonak lortu nahi 
dituenak, horretara, botozko de-
mokraziaren eta electoralismoaren 
mugez jabetu behar du garbiki al
dakuntza sakonak nahi dituenak 
(eta abertzaleak ere bai, hortaz). 
elektoralismoaren tresnak arbuiatu 
gabe, elektoralismo hutsaren ba-
rruan geldi ezin daitekeela jakin 
behar du. Batez ere ehuneko 8 edo 
10-tatik gora heltzerik ere ez dau-
kala dakielarik. 

Hau te skunde garaiez kanpo 
lotan edo lozorroan gelditzen diren 
alderdi eta pertsona abertzaleek 
nekez s inetsaraz d iezagukete , 
beraz. Euskal Herrian zinezko al-
dakuntzarik batere nahi dutenik. 

Europako Estatuetan lau urtetan 
behin gertatu ohi diren sukaral-
diak, bertago egon ohi dira nolana-
hiko maskaradetatik, beste edozer-
tatik baino; eta ez dute bertako 
burgesiak apaintzeko eta zuzenes-
teko besterik ezertarako balio. Al-
datu, jakina denez, lau urtetan be-
hingo bozaldi koloretsu horiek, ez 
dute inoiz naziozko ez klasezko 
iraultzarik lortu. Eta zinez esan 
daiteke, horregatik, eskuindarren 
iskilurik zorrotzena hauteskunde-
keriaren mitoa dela. 

Abertzale guztiek jakin behar lu-
kete hau guztia, eta beste gauza 
asko ere bai; baina oraindik pilo 

batek ez dakizkiela, gauza nabar-
mena da, 

Hots, honeetaz argiro jabetu ez 
direnei, hau esan behar diegu: 
Behin eta berriz frogatua izan 
denez, bide horiek ez dutela irten-
biderik. eta ez daramatela inora. 
Edo, zehazkiago hitz egiteko, leun-
leunki, Euskal Herriaren urkabe-
rara daramatela. 

Zizpak hartuko, hortz, denok? 

Horra hor elektoralismoaren 
zuloan daudenek, ezezkoaren espe-
rantzan, jaurti ohi duten galdera. 

Baina hautakizuna ez da hori. 
Madrilleko pareta ikusirik, bu-

rruka harmatua ezinbestezkoa dela 
erabaki dutenak gaitzetsi gabe (eta 
bi une hauetan barrena ikusi du-
guna ikusi ondoren, nekez gaitzets 
ditzake gure gudariak abertzale 
den inork), badago bortxarik ga-
beko burruka-mota guztien eremu 
zabala. 

Hauteskundetik hauteskunde-
rako epe luzean egin daitezkeen 
-eta egin behar diren-populu-ekin-
tzen alora dago, masa-ekintzena 
alegia. 

Eta honen barruan, sail berezi 
gisa, laburki eta hitz bakar batez 
adieraz daitekeena: Gandhi, Bor
txarik gabeko ekintzak, bestela esa-
teko. 

Horietako bat, eta apala, izan da 
Nanclares-ko gartzelara eraman 
gaituen itxialdi-segida. Horietako 
bat diot; ezen beste hamaika horre
lako asma baitaiteke; Aski da, 
Gandhi-ren bideari ekinez, euskal 
legetasuna nagusi balego bezala jo-
katzea. 

Eta garaia da. bide beretik, bu-
rruka harmatuan ari ez diren aber
tzale burrukalariek irtenbiderik ez 
duten bideei eta politika-alderdiei 
uzteko; eta bortxarik gabeko ekin-
tza-mota honen garrantziaz ongi 
jabeturik, elektoralismo hutsaren 
ezintasunetik atera gaitzaketen jo-
kabide hauetan deliberatuki eta 
ausarki sartzeko. TXILLARDEGI 

